
Nakusa’a

Felipe Ávila

Ña kunda inindo zapatismo te ña ni kidaxi noo his-
toria Inko’yo ña ku vichi, inkomi nakusa’ando Plan 

xi Ayala, kuachi nduxi ña ni kuyukon ña xika te kaston’oxi 
sa’a movimiento suriano. Sa’a yo’o, zapatismo ni kida definir 
identidadxixi te ña ni nakani inixi kundú programa te ña 
kidaxi kuia vaxika. Ña ni kadava’a zapatismo, Plan xi Ayala 
ndu in tutu ni kuyukon gua’a, di’naxi, kidaxi representar ña 
nakani inina te noo política ña ni kida na’i zapatista, dokon-
de ta ni ndanchitona noo Diaz, te nde ta ni tandetan’a xi 
Madero. 

Plan xi Ayala nakusa’a ta ko kundaxi noo Madero te Za-
pata ni ku yoo julio te agosto 1911, ta na’i zapatista ni kachi 
ña ma tinkana tonxii tatu ku cumplir ña nakin’ina ño’o te 
natandexi no ñoo ni kachi Plan xi San Luis maderista, doka 
tan ku elegir na’i dandaku kida ña xika Revolución. Ina’a 
kaxi ña ni ku ña koni kunda kuachi Madero ni koni dakun-
dana ña xika zapatista, ña ku desarmar tropa suriana te ku 
garantizar hacendado te na’i dandaku federal, yodonoo Leó 
de la Barrera, te ntsi’i tondo’o ku noo ñoo morelense ña ni 
ndanchito zapatista. Koni nakuin tondo’o xika Madero kua-
chi na’i dandaku De la Barra koni kandisana te kini ni kida 
Ejército Federal noo Zapata te yo’o ni kida ko ni kida con-
trolar Madero te ni na’i dandaku ndu delabarrista noo tropa 
federal te yo’o ni kunda ini zapatista ndu traición.

Ta ntsi’i yoo agosta 1911, vaxi Ejercito Fderal, zapatista 
mani kankana kidana negociación te mani kandisana kuna 
desarmar te Zapata ni sakodonó noo sakuni na’i te ni xinona 
te ni sakondo de’ena yachi Tenci’o. Madero ni qu’i dandaku 
nonii Inko’yo ki iño noviembre 1911, doko zapatista koni xi-
nindisa ña kida va’ana noo na’i yo’o te xikana ña na kuna 
rendir. Sayuka, Zapata ni kasto’o noo na’i ni ndanchitoxina 
te noo ñoo ña inkomi ku proclamar in plan ña kaston’o nda 
ña xikana. Doka, ta ni nakusa’a yoo noviembre 1911 ni ku 
encargar noo Otilio Montaño maestro rural na’i ni sachinde-
tan’axina, ña na kidayukonna in programa ña kundú bande-
ra xi movimiento suriano.

Nakani Francisco Mercado, na’i ni sandu Estado Mayor 
xi Zapata te testigu ki da: 

Ta ni sandaton’o profesor Montaño xi Zapata, na’i yo’o ni koni 
kuyukon in tutu ndu in plan kuachi xikan’ana ña xindundo 
kutu tekui’na te saxindo santsiki te sa’nindo na’i te ko xinaan-
do. sa’a in bandera, te tata Emiliano ni koni kuyukon in Plan 
xi Ayala ña kundú banderaxindo.1

Tata nakani Porfirio Palacios, na’i sa’no zapatista, Monta-
ño ni quidayukon Plan xi Ayala ñoo Jumiltepec, municipio 
Ocuituco yachi Tencio’o. Zapata ni kidaxi revisar te ni nda-
ton’onaxite. Danite, ta koni kandisa tukunitu Madero ña xi-
kana, sayuka Zapata ni kaston’o noo na’i ñoo ndu proclamar 
te difundir Plan xi Ayala. Yo’o ni ku ñoo Ayoxustla, munici-
pio xi Huehetlán el Chico, Tencio’o ki 28 yoo noviembre kuia 
1911. Tal ta kachi Carlos Reyes Avilés, inga na’i sa’no zapatis-
ta, Zapata ni kida convocar na’i kusa’noxina ki daa ñoo yo’o 

1 Rosalin Rosoff te Anita Aguilar, Doka ni kidana firmar Plan xi Ayala, 
Inko’yo, SepSetentas, 1976, pp. 35-36.



te in ve’e nda’vi ni kacina, ta ni kidana revisar último ña ia 
xi Montaño: 

Na’i ko yu’u, na ya’ana kidana firmar…te in ña ui, Montaño, 
in sa’a mesa titi ko ni kua’a va’a, te tata reliquia ña ni kuu 
inkomi na’i ñoo Ayoxustla, ni kan’a ni’ina tata na’i dakua’a 
ñoo, ni ka’vina Plan xi Ayala. Nodoka na’i xindoo ni katin ma-
nina tutu yo’o, te na’i xinduu jefe te oficial ni kidanaxi firmar 
ña kudi’i inina.

Ta ni nchikokuin Zapata Morelos, sakuni ki ni ya’a, Ajuchit-
lán, ni kanana xi dutu ia Huautla sa na tiana xi máquina 
kua’a tutu xi Plan. Danite, ni san’a kua’axi noo embajada 
xika xindoo ñoo Inko’yo te noo Gildardo Magaña, ndu emi-
sariuxina daa noo Inko’yo, sa na ndukuna ya’axi periódico 
nonii Inko’yo. Kutu kuitsi Diario xi Hogar ni kandisa kidaxi 
publicar, ña ni ndakaton’ona di’na noo Madero a kui kida-
naxi, te na’i yo’o ni kachi ña kui, sa na kundaa ini na’i ña ni 
“ndu kue’e Zapata”.2

Volúmen yo’o ndu ña kaston’o na’i dandaku vichi ña 
ka’vi nonii Inko’yo, ña xikana kuxi democratizar, ña na saxi 
noo nodoka naí te noo na’i nda’vi Inko’yo. 

2 Porfirio Palacios, Plan xi Ayala. Nde ni kuyukonxi te ni kuxi promulgar, 
Inko’yo, s/e, 1949, pp. 53-56; Rosoff te Aguilar, op. cit., pp. 37-38, te 
Gildardo Magaña, Emiliano Zapata te agrarismo Inko’yo, vol. ii, Inko’yo, 
s/e, 3 vols, 1934-1941, pp. 80-83. 

Plan xi Ayala1

John Womack Jr. 

Na’i xindú zapatista, Plan xi Ayala ni sandú in tutu i. 
Ta kuan’a ntsi’i yoo noviembre kuia 1911, ta ni kuxi 

proclamar di’naño’o, dokonde primavera kuia 1918, ta ni chi-
va’anaxi sa’a “unificación”, na’i xidandaku zapatista ni 
kan’ana ña plan ni sanduxi vivi’ika noo in programa te ni ka-
china kunduxi in escritura i. te xidan’ana ku inga iña’a noxi, 
kuxi respetar te kunduxi in “milenio”Inko’yo clásico. Nde 
kuxi dominar, te ndukuia’axi nino’o, Morelos te Tencio’o ni 
sandú devotoxixi dokonde ta ni tinna Plan xi Agua Prieta 
yoo abril kuia 1920. Doka, Plan xi Ayala ni kuxi famoso tata 
di’na bandera ka’no ña ni sandaton’o na’i Inkoyo, sa’a ña na-
dama ña inkomi ño’o ndu reforma agraria. 

Plan yo’o mani kexi yachi on. Ta 50 kuia ni kuyukonxi 
kuachi ni tinxi ña ni kan’a Juárez sa’a ña xiño’o ka’no “prin-
cipio”, xi “ley” te “justicia”, ni ya’a ta ni ia resistencia noo 
tondo’o xi franceses, sa’a ña xido ini ña kini kida te kachi te 
ku noo política sa’ vivi’ika kuia dandaku Porfirio te, ta ni 
ntsi’i, sa’a ña ko ni ke ña nakani inina noo Madero. Ña kan’a 
ña nakani ini zapatista sa’a política revolucionaria, vaxi ku-
yukonxi noní iin kuia. Plan xi San Luis, xi Madero, ndu nde 

1 John Womack Jr., ña ni ke noo “Apéndice B”, Zapata te Revolución, 
Inko’yo, fce, Historia, xx, 2017, pp. 435-442.

ni kexi, yo’o ni kida aceptar na’i Ayala yoo marzo kuia 1911. 
Te doka, ni xikana ke nodoka na’i dandaku, local te federal, 
ni ku elegir a designar, dani te ni ku elegir te designar vivi 
on na’i saa dandaku te ni ia revisión judicial nodocan ña ko 
ia va’a noo ña inkomi ño’o. Ko ni nadama ña kida Zapata inii 
verano te ni agosto ta ni ia crisis.

Koni sanduxu dokonde dinixi septiembre, ta ni kanani’i 
federal mina ñoo Morelos, ta na’i zapatista ni kida definir ña 
xikana. Declaraciónxixi ni sanduxi in ña kue’e “Memorial 
ña inkomi ña xika contrarevolucionario noo na’i dandaku 
nonii Inko’yo, Francisco L. de la Barra”. Madi doka, adon 
ia desconfianza sa’a ña kunda noo elección ni ku anunciar 
dava plan radical ña vaxika, ni kuna sujetar limite sana’a.

I. Kidansi reconocer te respetar C. Francisco L. de la Ba-
rra, na’i dandaku totoo Inko’yo.

II. Kachintsi na kake Gobernador provisional te na kuna 
nombrar noo ñoo a noo General a Jefe [sic] xi Contra-
revolución vichi. Doka tan Jefe xi arma te na’i dan-
daku nooxi xidoo dokani. 

III. Konintsi na kake fuerza federal xidoo noo ya’vi More-
los, Tencio’o, Guerrero te Nondua. 

IV. Na nakuin elección. 
V. Na kua’a noo na’i ñoo ña xiño’ona, ño’o, yuku te tekui 

sa’a yo’o ni nakusa’a Contrarrevolución. 
VI. Xikantsi na kaké jefatura política te na ke na’i ño’o ve-

kaa xinduu reo político Inko’yo. 

Sufragio Efectivo No Reeleción.
Sn, Juan del Rio, Spbre. 26, 1911.
[ FIRMADO;] Emiliano Zapata, Eufemio Zapata, 
José Trinidad Ruiz, Agustín Quiroz, Jesús Jáuregui,  
Emigdio L. Marmolejo, José Cruz, Jesús Navarro,  

José Rodríguez, Jesús Sánchez, José Vergara,  
Mariano Rodrígez, Próculo Capistrán, Amador Salazar. 

Tatu De la Barra kida ña xikana, na’i zapatista nakona tonxi 
in ña ui.2

Ni ya’a iño semana, Zapata ni kachi nda ña xikana te kuna 
rendir noo na’i saa dandaku ndu Madero. Declaración yo’o ni 
sandu ña ndaka ña ni kidana yoo septiembre, kuachi Gabriel 
Robles Domínguez ni chinde ni tiaxi. Ni sandu tanxi ña vi-
taka, kutu ndakuni’nixi Morelos te kanani’ixi “justicia” ñoo 
te xikaxi “leagraria” te kidaxi reconocer ña presidente kida 
designar gobernador saa te na’i saa dandaku policía estado.

1a Ke noo na’i dandaku Estado C. general Ambrisio Fi-
gueroa. 

2a Ke noo Estado fuerza dandaku C. Federico Morales. 
3a Ko indulto nodoka na’i ni ndanchito xi tonxí.
4a Ko ña dandaku noo ño’o ña kida va’a noo na’i kida-

chón yuku. 
5a Tropa federal ma kondokana noo ñoo estado nde kida-

na ocupar vichi. Ña kakena mi na’i dandaku Inkoýo 
kachi te general Zapata kida representar noo compa-
ñero tonxixina te doka xika va’ana noo tata Madero ña 
masa ya’a ui diko o’on ki. 

6a Ta ndute fuerza federal ndo 500 tia xi tonxi xi general 
Zapata, te kua’a na’i dandaku nde ñoo kundú cuar-
tel. Fuerza yo’o kundú fuerza rural te kidaxi depender 
noo Ministro xi Gobernación.

2 “Memorial xi Emiliano Zapata”, San Juan del Rio, 26 septiembre 
1911, Archivo xi Genaro Amezcua, Centro xi Estudio xi Historia 
Inko’yo Parlamento Cultural xi Condumex. 

7a Na’i dandaku fuerza yo’o kanani’i tata Madero, doko 
general Zapata xika vivina ña na’i ku ui dandaku 
kunduu tata Raúl Madero a Eufemio Zapata. 

8a Kua’a pasaporte a salvoconducto nodoka jefe ni ndan-
chito xi tonxi. 

9a General Zapata ma ki’ina noo ña dandaku gobierno xi 
Estado te kakana ku respetar na’i dandaku ni ndoo. 

10a Gobierno Federal nakua’a uxi mil pesu sa nanaa di’on 
ni xikatoo sa’a tondo’o. 

11a Gobernador xi estado ku nombrar noo na’i xinduu Jefe 
revolucionario xi Estado, xi acuerdo xi tata Madero. 

12a Villa xi Ayala kondoo konoo ui diko uxi tia fuerza ru-
ral xi Estado. 

13a Fuerza xi general Zapata nakondona Villa xi Ayala te 
Jonacatepec, yachi on. 

Villa xi Ayala, noviembre 11 kuia 1911. 

General emiliano Zapata3

Ui semanaka, na’i zapatista ni nakusa’ana revolucionxi-
na tixi bandera Plan xi Ayala. Ndo na’i ndaton’o tuku nde 
yona ni tia Plan xi Ayala. Inna kachi ña Francisco Vázquez 
Gómez ni tiaxi te ni sa’anaxi Zapata.4 Ingana kachi ña ñani 
Francisco, Emilio, ta iana exiliado da San Antonio, ni’ina in 
copia xi plan ni cadava’a Otilio Montaño, ni kidana reba-
jar lua’a ña xika, te ni techonnaxi noo Morelos ña na kuxi 
Proclamar.5 Ingana kaston’o ña Emilio Vázquez, Montaño, 

3 Iaxi Gildardo Magaña, Emiliano Zapata te agrarismo Inko’yo, vol. ii, 
Inko’yo, Editorial Ruta, 2a. ed., 1951, pp. 65-66. 

4 Ramón Prida, Dictadura te nde anarquía, 2a. ed., Inko’yo, Ediciones 
Botas, 1958, p. 382.

5 Teodora Hernández, “Ña ia ndaa sa’a zapatismo”, Ña’a te Deporte, 13 
febrero 1937.

Paulino Martínez te Enrique Bonilla, na’i tia da Diario del 
Hogar, ni kida colaborar ña ni ntsi’ixi.6 Ingatuna kachi ña 
oni na’i Guerrero saku ina’a (Gonzalo ävila, Salustio Ca-
rrasco Núñez te Fidel Fuentes) ni kidayukonna Plan te ni 
techonnaxi noo Montaño yoo septiembre 1911.7 Ndo tuku-
na ni kachi ña Palafox a Soto y Gama ni tiaxi.8 Nodoka ña 
ndaton’ona “exteriores” ña kachiva, kuxi apoyar noo testi-
monio Sakuni. Ia tan ña kan’a noo Zapatista te nduxi oficial 
ta ni kuyukon plan te nduxi ña ndaa sa’a plan te kidaxi 
garantizar. 

Tata ña kan’axi, Zapatea ni xido ini kuachi periódico 
xi Inko’yo ni kachi ña ta ni kina yoo octubre Morelos te 
Distrito Federal kutu ña ni xidokui’nana te ni xika noo 
Montaño na kuyukon in programa kida demostrar ña za-
patista ko xinduna te’kuina. Ni china’a na’i kusa’no xindu 
jefe, Montaño te ayudantexina ni kidayukon in ña di’na. Ta 
ni nakusa’a yoo noviembre, Zapata ni sande’exi te ni kudi’i 
inina, doko ni kachina ña ko xiño’okaxi sa’a ña kuan’ana 
kidana pactar xi Robles Domínguez. Ta koni kunda sa’a ña 
ni ndaton’ona , Zapata te Montaño ni xinona yuku Tencio’o 
te ni kaxinode’ena yachi ñoo Miquetzingo. Yuka ni dant-
si’ina ña ni tiana, ña ni sakutu según Zapata ndu ña ni 
kundá noo na’i xidú jefe; ña ni sandú formal ndu ña vivi’i 
ni tia Montaño. Ta ni ntsi’ixi, Zapata ni dataka nodoka na’i 
xindú jefe xi zona te, ñoo titi yachi ndu Ayoxustla, ni ka’vi-
na Plan te ni kidana firmar, danite, Zapata ni san’a cuartel 
general montaña Morelos yachi Huautla, te in dutu ni tava 
vivi’i ejemplar xi plan noo máquina. Ni techonnaxi noo en-

6 Francisco Cosío Roberto, “Dragón ui dinixi, Zapata te Pascual Oroz-
co”, Ña’a te Deporte, 6 marzo 1937. 

7 Arturo Figueroa Uriza, Ña’a xi tonxi. Ta mata ko tondo’o te ña xiño’o 
historia xi Revolución mexicana, 2 vols, Inko’yo, B. Costa Amic, 1960, 
vol. 1, pp. 275-276. 

8 Tata. Gates en World’s Work, abril 1919, p. 658.

bajada xindoo Inko’yo te noo agente principalxina Inko’yo, 
Gildardo Magaña. Ni kachina xi na’i yo’o masa kan’akana 
xi na’i xindu maderismo te na kidana ña ku publicar “tutu 
importante”.

Nodoka editor Inko’yo, kutu Bonilla, Diario xi Hogar, 
ni ndakaton’o noo Madero a kui kidanaxi publicar. “An – 
ni kachi Madero-, kidanixi publicar sa na kunda ini na’i 
ña loco ndu Zapata,” te doka ni kidana, 15 diciembre, ui 
edición te yachi on ni ntsi’ixi.9

Nadaka te ko ia ndaa, ña kida Inko’yo, testimonio yo’o 
ni sanduxi ña “nda” nodoka ña kan’axi. Komi ña ni ia ande 
ni nadama noo na’i zapatista. Di’na, ña kida Zapata te jefe-
xina ko ndukaxi noo in ñoo kuitsi Morelos, a regional ichi 
sur, sino nonii Inko’yo sa na kuna apoderar ña dandakuna 
Ink’oyo. Ku ui, na’i revolucionario madi kutu nakua’ana 
ño’o noo ñoo ni dandaño’oxi, nakindia tanna ño’o noo na’i 
ni kindiaxi noo dava na’i ni sa inkomixi, te kidana expro-
piar nodokanxi noo terrateniente ko kandisa te ku oponer. 
Ku oni, Kidana noo revolucionario maderista ña tinna ta 
naana madi prisionero sino tata traidor, Ku komi, ma ki-
dana nombrar presidente te ni gobernador kondoo toto 
dokonde na tinna poder. Medida yo’o ni in ka na’i xindu 
revolucionario, kutu na’i ko ndo va’a xi sindicato ndu anar-
cosindicalista, kida proponer, te ma tin tata política tixi 
inga oni kuia. Plan xi Ayala ndu ña ni kaston’o noo na’i 
político Ñoo Inko’yo, kida advertir noo militante te sagaz 

9 Magaña, op. cit., pp. 80-83. Ña kachi sa’a exposición yo’o iaxi, Porfirio 
Palacios, Emiliano Zapata. Datos biografico-históricos, Inko’yo, Libro 
Mex, 1953, pp. 62-63, te Plan xi Ayala. Ta ni nakusa’axi te ta ni kuxi 
promulgar, 3a. ed., Inko’yo, s/e, 1953, pp. 47-48, 57-61; Serafín M. 
Robles, “Semblanza xi Plan Xi Ayala” te “Plan xi Ayala. Nantsa ni ku 
juramento noo tutu yo’o”, Campesino, enero 1950 te diciembre 1954; 
te Marte R. Gómez, Comisión Agraria xi sur, Inko’yo, Librerá Manuel 
Porrua, 1961, pp. 93-96. 

ni kanchikokuinna noo dava ñoo; doko nakani inina sa’a 
yo’o, te kutu ña ni kida plan ña kuna convencer ña ña va’a 
ndu ña xika na’i inkomi ño’o. Tuku tutu kan’a ndaa sa’a 
Plan xi Ayala. In yo’o ndu Plan xi Tacubaya, kida apoyar 
noo na’i dandaku Inko’yo Emilio Vázquez, ki 31 octubre 
1911. Kaston’oxi sa’a traición personal te ña matua’a política 
Madero, te kidaxi calificar ña kida na’i xindu ñani Vázquez 
ña kidana continuar te cumplir movimiento ni nakusa’a 
1910. Ña ku vichi ni nadama noción yo’o te dava ña xikan’a 
Takubaya ko ia va’axi noo Plan xi Ayala, te in secciónxixi, in 
prefacio ka’no ña versión zapatista iaxi noo ku in artículo, 
Kudana Paulino Martínez ni sandu influencia xi Tacubaya 
ña ni kida firmar plan xi ñani Vázquez te ni sanduna ami-
go xi Ayala. Kudana ni kana’ana xi Zapata te Montaño te ni 
kaston’ona ña xido inina noo Madero, te ni kuxi reforzar, 
te ni sa’a to in vocabulario ña na kuxi expresar. Kudana, in 
copia xi Plan xi Tacubaya ni sa noo campamentu sureño 
te ni sanduxi modelo ña ku denunciar. Inga huella tui noo 
Plan xi Ayala ndu dava tutu xi Partido Liberal, ia noo pro-
grama 1906, declaración va’a noo reforma xi propuesta te xi 
manifiesto xi 23 xi diciembre 1911, vivii te ndaton ña kan’a 
anarcosindicalista noo nodokan na’i Inko’yo sa na kidana 
expropiar ño’o te fábrica te na kuchonnaxi vivni noo ñoo.10 
Kua’a ña ni tia te frases ña ni kidaka insistir liberales, te 
vi’ika noo manifiesto xi yoo septiembre, ni iaxi repetido 
kua’aka in noo Plan xi Ayala. Ta uxi ui vez ni ndena’a nii, 
taku’e, xinaa, xinaa noo nii, nii te ño’ó, xitia nii, te ko na-
tuixi inga plan, doko nduxi Ña ku toni toni noo tutu tia 
Partido Liberal. Doka tan, ña nakin’ixi te nakindiaxi xindu 
ña ni xika kutu na’i liberal di’na ( nonii komi a o’on kuia, 

10 Sa’a manifiesto, kunde’e Ricardo Flores Magón, Vida te obra. Semilla 
libertaria, 3 vols., Inko’yo, Grupo Cultural Ricardo Flores Magón, 
1923, vol. ii, pp. 36-45.

te doka vi’ika yo septiembre) y doka mi kuitsina te na’i za-
patista ni xikaxi 1911. Doka tan, na’i liberal ni xikandee-
na nakuakatan’a grupu kundu revolucionaria te, doka ni 
kida na’i zapatista, te Madero, plaxixi, kutu ni san’axi noo 
“compatriota” te “conciudadanos”, naí Ayala ni san’ana 
noo “hermanoxindo”. Te máska, ni sakuño’o ndaguaxi noo 
Plan xi Ayala xinduu ñ akan’a oposición Ink’yo te na’i libe-
ral ni natinnaxi: dictadura, ko vivii, tirano, ña kida nant-
sa ni kundá ndu déspota, cadenas, ña Kino kida noo na’i 
kidsachón ndu esclavos te yugos, kondoo va’a, patria. Ta 
nintsi’i lema xi Plan, “Libertad, Justicia te Ley” ni sa iaxi 
tata programa liberal 1906, “Reforma, Justicia te Ley”. Ni 
sandoo liberal ni sakida agitar noo zapatista, yo’o ni sa ian 
noo periódico ni sa ia de’e ni sanani Regeneración, te ni sa 
ina’a Zapata te Montaño kuachi ke correu nde Inko’oyo te 
saxi noona.

Doko ña kan’ana sa’a tata ña tsa’ikana vichi ndu deuda 
intelectual putativo ko ntsi’i chon. Te madi ña kan’a na’i 
vazquista, Plan xi Ayala ko ni sanduxi propaganda vaz-
quista, tata ña ni sanakani ini vivi’i político Inko’yo ña ku 
da. Tatu kidaxi apoyar Emilio, ¿Nachón ko kida tuinaxi 
tata ña xiño’o vazquistas noo ñoo? ¿Nachón “na’i More-
los”ko ni ndakuni’nina adon in vez Emilio a Francisco? ¿ 
Nachón ni kidana elguiir na’i dandaku ndu revolucionario 
ña da ni sandu ña xiniui’i ka in Emilio, Pascual Orozco? 
Te, madiña ia gua’axi, plan mani sanduxi inga ka panfleto 
liberal. Ña ni ia ko ni kidaxi kuaku a kandía anarcosindica-
listas, plan ni kidaxi reconocer ña “Dios” te ñoo ni chindee 
ña nakusa’a revolución 1910, ndakuni’nixi ña ia in prolec-
tariado industrial te doka tan kidaxi reconocer ña inkomi 
ñoo te noo na’i. Makundaa inixi sa’a lucha de clases te ma 
ni’ixi aprobación xi i’ivi xi Europa eduardina te Estados 
Unidos xi presidente Taft. Adon, ta ni nakusa’a 1910, liberal 
ni kida publicar in lema saa ña kan’a ino noo movimiento 

sur, “Tierra y Libertad”, na’i Ayala ni sa inkomina lema sa-
na’axina te kutu kuitsi ni chituna “Reforma, Libertad, Jus-
ticia te Ley”.

Plan Ayala ni sandu original noo nodoka plan, pro-
grama te manifiestos ni natui noo historia Inko’yo. Artí-
culoxixi tata, ku iño, ku usa te ku ona xindu ña gua’a kan’a 
sa’a reforma agraria, te ko kan’axi sa’a plan anterior adon 
kui tiana vivi’i sa’axi doko ko ni kidana doka. Ña kan’a va’a 
artículo ku ona sa’a ña’a ko ixi te chinda’vi xi revoluciona-
rio, ko inkomi presedente. Ko inkomi tan artículo ku uxi 
sa’a traidores xi revolución.

Ña ndu original te ña gua’a xi Plan ndu historia inko-
mixi. Vivi’i plan contemporáneo inkomi sakuni ña ni ya’a 
Inko’yo te yo’o kuxi hundir, kutu kuitsini, ña ya’a ña ku 
vichini. Plan xi San Luis, kutu ia in menciónni sa’a ña kan’a 
noo antireeleccionista sa’a plan revolucionario porfirista xi 
La Noria (1871) te xi Tuxtepec (1876), doko, Plan xi Ayala, in 
ña kan’a kuachi noo Madero ndu ña ko damakuna “noo…
inmortal Código XI 57, ña ni tia xi nii na’i revolucionario 
xi Ayutla”, te ña nakindía ña inkomi hacendado , “norma 
te ejemplo” ni sandu ley “ ni daki’i Juárez, noo ña inkomi 
veño’o te ni kida escarmentar noo na’i conservadores ña 
kutu doka ni sakida ui’i inina ndu opresión te retroceso”, 
Ni in parte xi plan ko ndakuni’nixi “paz” a “progreso” a 
“democracia”, ña ni kida declarar noo davaka plan te ña 
kida preocupar noo na’i “urbanizado” kuia da. Te madi sa’a 
yo’o, ña xika ndu ña kida “reconquistar libertad” xi in ñoo 
republicano te, te ui vez ni kachixi, kua’axi “prosperidad te 
binestar”, te yo’o madi ni sanduxi in ña xika saa Inko’yo, 
ni sanduxi in utopía di’naño’o noo kuia kuika siglo xvi, ni 
natiaku noo siglo xviii ni kida reformadores borbones, ni 
chindee te ni kida publicar Humboldt, ña kexi toni toni ta 
ui’i nduku independencia te después ni kuxi reprimir no-
nii kuia porfiriana. Ni koni na’i Inko’yoxi nde sana’ate’e, 

Plan xi Ayala ni kidaxi ejercer vivi’ika in noo tia ña koni 
nakani inina tukuka sa’a paísxina. Doko tukuna, ña ma 
tua’ana historia, ko ni xinindisanaxi. 

Ña kukua’a saku ya’vi ña kan’a plan ndu ña ni ki-
dayukon Montaño. Na’i dakua’a escuela ko kiya’vi gua’a, ni 
ka’vi libro ni kidayukon sistema educativo xi Porfirio Díaz, 
te yo’o tinna vichi ña dakua’ana. Montaño ni sa ia nda’vina 
te ni kan’a va’ana ña nakani ini mina ña ñani ya’a ni san-
du ña gua’a. Nduxi curioso ña glorificación ke yachixi sa’a 
ña ku noo oficial. Yo’o kan’a ña Díaz ndu ingaka héroe ña 
kida ndaton suceción xi na’i republicano, ña kida legitimar 
ña kidana noo historia xi Inko’yo. Di’na ni kixi Hidalgo, 
danite Morelos, danite Juárez, danite republicano heroico 
general ni nakó Juárez, tata Porfirio.11 Te inga ña kutú lista, 
tata ña ku avanzar tata último Habsburgo, na’i ni sandu ku 
ui dandaku xi Díaz, na’i xidokui’naka in ndu corrompidísi-
mo Ramón Corral. Ña nakani ini na’i intelectual yuku, tata 
Montaño, ña ko xinduu ino ndu ña kinikua tua’a. Ta ya’aka 
ña ko kukan’a noo na’i Científico, doka tan nduka’no noo 
héroe tradicional, tata Juárez. Noo comité viko centenario 
xi Villa xi Ayala, Montaño ni kui ni ni’i admiracionxina 
noo campeón sana’a te ña kini ni xido inina xi na’i xikida 
acaparar ña ia, ndu logreros.

Doka tan Zapata nanduku na’i sakodono sana’a ña ni 
kida vivii. Maestroxina primaria Anenecuilco ni sanduna 
na’i sa’no ni naa noo intervención Francesa, te zapata ina’a 
gua’ana ña ni dakua’ana historia.12 Ui ditona ni naa xi fran-
ces xi fuerza republicana Tencio’o, te ni ni’i ndena ña ni 
tiakuna historiaxina. Doka, ta ndaton’ona, ndakuni’nina , 

11 Tutu ni tia Manuel Payno, Compendio xi historia Inko’yo, 6 a. ed., Inko’yo, 
Imprenta xi F. Díaz de León, 1880.

12 Porfirio Palacios, Emiliano Zapata, p. 18 te Joaquín Paez, Yanchí 
Tencio’o, ui abril 1951. 



Hidalgo, Morelos te Juárez. Ni saduna na’i kusa’no ñoona, 
nandukuna ña ni ku te noo tutu kaston’o, tutu kan’a ña 
inkomi ño’o, Zapata ina’a gua’a, nantsa te nachon ni kanaa-
na., Mina te Montaño, Plan xi Ayala ni sandu inga ña ni 
kan’aka chindee ñoo. 





Ña ni ke te ni natia 
Plan xi Ayala1

1 Plan xi Ayala, (edición facsimilar), Inko’yo, Segob, 1979.

Plan Villa xi Ayala

tutu xika nakondoo va’a na’i ni kidayukon de’e ñoo Mo-
relos, ni kaki’i noo ejercito Insurgente ña xika kida damakú 
Plan xi San Luis Potosí xi ña dama ni konina ki’ika kida vivii 
nonii Inko’yo. 

Na’i ni Katia ni nakuakatan’ana noo tondo’o ña xikana 
na damakuu ña ni kachina noo tondo’o oko noviembre 1910 
ni ya’a ña ku vichi, Kan’antsi sa’no on noo i’ivi nde’exintsi 
noo ñoontsi nde xindontsi te konintsi te kamanintsi, ña ni 
tiantsi xika ña nantsi’i ña kini dandaku noo ñoontsi te chi-
tuntsixi noo tutu ni kuyukon vaxi ndu Plan. 

1o. Ina’antsi ña ñoo Inko’yo ni ndo’o tondo’o ña ni’ixi 
ko va’axi nde ko dandaku va’a Tata Francisco I. Madero ña 
ni kachina chindena “Sufragio efectivo no reelección” ndu 
ña kan’a ña ke vivini na’i dandaku te ma kona dandakuna 
nino’o, ni kidakinina noo na’i ñoo, mina ni nakusa’a di’na 
todo’o te ni kidana imponer ña konina noo na’i ni ya’a ni 
sadandaku totoo ni sanduTata Francisco L. de la Barra ta ni 
kachi ñoo ña nduna libertadorxixi te sa’a yo’o kinika in ni 
kidana noo na’i ñoo sa’a ña konina te ña kan’ana ni’ina ña 
dandaku kini te ko damakuka ña xika tutu dandaku ni ke 
noo Código xi 57 ni tia xi nii xi na’i revolucionario xi Ayutla; 
doka tan, Tata Francisco I. Madero na’i kusa’no noo revolu-
ción libertadora Inko’yo koni dantsi’i gua’ana ña 

Ni nakusa’a ndatonna xi ña chindee Dios te ñoo, kuachi ni 
nakona ña dandaku te na’i ko xikidachon va’a no Porfirio 
Díaz, ña ma kui kunduna na’i kuin dini ñoo Inkoyo te xin-
duna na’i xinaaxintsi sa’a ña xíkantsi, kidakinina noo ñoo 
Inko’yo te datakue’ena na’í ñoo; doka tan: Tata Francisco I. 
Madero, na’i dandaku vichi Inko’yo, makan’ana damaku-
na ña ni kachina noo ñoo Plan xi San Luis Potosí, tata ña 
ni kachi ku noo convenio xi Ciudad Juárez kanani’i, tetin 
a sa’nina na’i na’i revolucionario ni chindexina ña kundu-
na na’i dandaku nonii Inko’yo sa’a ña danda’vina na’i ñoo 
te kida kinina Inko’yo; doka tan Tata Francisco I. Madero 
chide’ena ña sa’nina na’i ñoo xika na kidana ña ni kachina 
ta ni ia tondo’o dananina tekui’na te na’i matiaku, kidana 
ña dantsi’ina na’i ñoo te ko kidana ña na nsi’i tondo’o te na 
ndaku tata xika tutu dandaku: Doka tan na’i dandaku nonii 
Inko’yo Tata Francisco I. Madero kini ni kidana noo Sufra-
gio Efectivo ña sa’nina na’i ñoo, dandaku kini noo na’i ñoo 
ña daki’ina na’i ku ui dandaku Licenciado José María Pino 
Suárez te na’i dandaku noo Estados tava mite, tata ña ni sa-
nani General Ambrosio Figueroa ña ni kida kinika in ñoo 
Morelos, te doka ni kaki’i kinina noo partido cient’ífico ña 
inkomi ño’o, te kini ni sakidaxi noo revolución ni kida pro-
clamar mite, sa na nakondoo na’i saa 

kida kini vi’ika ña ni sakida Porfirio Díaz; kuachi ni sanduxi 
ña tui xika ña kinika in ni sakidana xi Estado, ko ni ia res-
petuxina noo tutu dandaku, noo na’i te ña inkomina tata ña 
ni ku ñoo Morelos te ingakaxi, ña ni’inando in ichi ma va’a 
ndu anarquía ña dandakuna te ni ya’axi noo historia ña ku 
vichi, te sa’a yo’o kaston’ontsi xi Francisco I. Madero ña dani 
matua’ana kidana ña xika revolución ni kida mina, dani ma-
tua’ana dandakuna ña ko respetuxina noo tutu dandaku te 
ña kidava’ana noo ñoo te nduna in traidor Inko’yo ña sa’ni-
kana in te ko chindeena na’i ñoo ña xikana libertadxina, ña 
konina ndo va’ana noo científico, hacendado te na’i inkomi 
ño’o kidakinixintsi, te nde ki vichi nakusa’antsi nino’o revo-
lución ni nakusa’a mina nde toni kanani’intsi na’i kinikua 
dandaku. 

2o. Ma kunduka na’i dandaku noo revolución Francisco 
I. Madero na’i tan dandaku Inko’yo sa’a ña kini kidana, ki-
dantsi ña na kena. 

3o. KIda reconocer na’i dandaku noo Revolución Liber-
tadora General Pascual Orozco, 2o xi caudillo tata Francisco 
I. Madero, te tatu makonina chon yo’o kida reconocer tata 
na’i dandaku noo revoluvión General Emiliano Zapata. 

4o. Junta Revolucionaria xi ñoo Morelos kan’a ndaxi noo 
ñoo Inko’yo: ña ndu ña’axixi Plan xi San Luis Potosí xi ña ni 
ki’ika ña kida vivii noo ñoo ndo’o, te chindeexi doko nde na 
keexixi a nde kuixi. 

5o. Junta Revolucionaria xi ñoo Morelos ma kandisaxi 
ña kida a ña nda’axi noo política dokonde na ni’ixi ntsi’i ña 
kidakini Porfirio Díaz te Tata Francico I. Madero kuachi sa 
ni kuita Inko’yo

Noo tia xinduu ña ton’o te traidor ña kan’ana chindeena ñoo, 
doko ta ni ki’ina dandakuna, nandodonaxi te nanduna na’i 
ma va’a. 

6o. Ña ni ki’ika noo Plan xikaxi ña ño’o, yuku te tekui 
ni kindía hacendado científico a cacique te sa’a na’i dan-
daku kini Inko’oyo vichi; nakin’i na’i ño’o inkomi tutu kan’a 
sa’axi, kuachi yo’o ni kindia na’i xidandaku kini nontsi, te 
na’i ni kindiaxi te kan’ana ña nduxi ña’axina, ya’axi kundaxi 
noo na’i dandaku nakondoo ta sa nintsi’i tondo’o ndu Revo-
lución. 

7o. Te dua’a ña vivi’ka ñoo te na’i ñoo Inko’yo kutu ño’o 
sani’nina xindu ño’oxina te ya’akana in tondo’o tui ña makui 
ni’ina kondoo va’ana te ni makui kidachonna noo ño’o ña ku-
tuna kuachi xinduxi ña inkomi saku ni na’i noo ño’o, yuku 
te tekui, sayuka nakin’intsixi te kua’antsi in tercera partexixi 
noo na’i kuika inkomixi, sa na ni’i ñoo te na’i Inko’yo ño’o. 
Na ni’ina ño’o ejido, colonia nde kondoo ñoo a nde kui kutu-
na sa na nakondoo va’ana te na ni’i ndena ña nda’vika xiku 
na’i Inkóyo. 

8o. Naí ndu hacendado, científico a na’i i dandaku kini 
xindu cacique te ko damakuna ña xika Plan yo’o, nakin’i 
Inko’yo ña inkomina te noo ui terceraxi ña ni’ina ndaya’axi 
sa’a ña naana noo tondo’o, ña chindee noo ña’a ni xi’i ixi te 
chinda’vi ni ndoo ni kida tondo’o noo plan. 

9o. Ña kundu ña kida noo ña naki’inxi ña kaston’o ña ni 
ya’a, kunduxi 

tata ña kaston’o tutu dandaku; Kunduxi tata ña ni dandaku 
Juárez, ña inkomi veño’o ni chindee noo na’i ma kan’a nooxi 
te na’i xinduu conservador ña nika ni kuan’a kidakinaxindo 
te danunda’vinando. 

10o. Na’i xidandaku noo militar ndu insurgentes xi 
República ni ndanchito xi tonxii ni dandaku Tata Francis-
ci I. Madero ña chindena Plan xi San Luis Potosí te vichi 
xidan’ana xi tonxii plan yo’o, kunduna traidor noo ña ni 
chindeena te noo Patria ndu Inkóyo, sa’a ña ku vichi vivi’ina 
nakondoo va’a noo tirano, sa’a lua’a ni di’on a ña sa’nina a 
kindiana te sa’nina ñanina xika damakuu ña ni kachi noo 
Inko’yo Tata Francisco I. Madero. 

11o. Di’on ki’i noo tondo’o kunduxi tata ña kan’a ña 
ndaku ku XI , Plan xi San Luis Potosí, te nodoka ña kuchón 
noo Revolución kidantsi, kunduxi tata ña kaston’o Plan. 

12oo.Ta sani ntsi’i va’a tondo’o, na’i kusa’no mimi noo 
revolución noo tuku tuku ñoo, daki’ina na’i dandaku totoo 
Inko’yo te na’i yo’o kida ña kee saa Congreso xi Unión, te 
na’i yo’o kida nataka na’i tava na’i kondoo noo davaka ndu 
poderes Federales. 

13o. Na’i mimii dandaku xinduu revolucionario noo in 
in ñoo nataka te kanani’i Gobernador koo totoo Estadoxixi, 
te naí yo’o kida convocar ña ke na’i kondoo noo Poderes pú-
blicos, sa masa koo consigna kini te kidaxi ña mava’a noo 
ñoo, tata consigna xi Ambrosio 





35PLAN XI AYALA

General 
emiliano Zapata

General 
Jesús morales

Gral 
José t. ruiZ

 
francisco mendoZa

General 
o. e. montaño

Gral 
eufemio Zapata

Figueroa ñoo Morelos te tukukaxi ña ni’ixi naá na’i noo nii 
sa’a ña kida kini Madero te na’i xiño’o noo científico te ha-
cendados danda’vixina. 

14o. Tatu Madero te tukuka ña kida kini, vichi te sana’a 
kan’a nakuin tondo’o noo Inko’yo; na kakena yachi on noo 
chon xiño’ona te, doka, nduva’a totoo ña kini ni kidana noo 
Ink’oyo; kuachi tatu ma kidanaxi, dinina kuitia nii ni xitia 
noo ñanintsi. 

15o. Na’i Inko’yo: kuna’antsa ña in tia kidakua kini sa’ni 
na’i ña matua’ate dandakuna, kuna’antsa, ña dandakukinite 
kaniyotonte na’i ñoo Inko’yo te dayu’ute xi tonxi te sa’nite 
instituciónxindo; doka tan ta ni ndanchitontsi ña chindeent-
si ña nakote dandakute te doka tan xi tonxii ndanchitontsi 
noote ña ma tua’ate dandakute te ko damakute ña ni kan’ate 
noo ñoo Inko’yo te ni kidate traicionar revolución ni naku-
sa’a mite: ko xinduntsi na’i kida kuitsi sa’a mintsi, kidantsi 
ña kan’a va’a noo na’i te madi ña kida tia. 

Ñoo Inko’yo: Chindeentsa xi tonxii Plan yo’o te kidantsa 
na ni’i ndee te na koo kue Inko’yo. 

Ña’axina te ña ndaku
Ayala, Noviembre oko ona 1911 

General 
próculo capistrán

Coronel 
emiGdio l. marmoleJo

Capitan 
manuel hernandeZ

Capitan 
Jose pineda

Capitan 
apolinar adorno

Capitan 
porfirio casareZ

Capitán 
odilón neri

Capitán 
aGustín ortiZ

Capitan 
pedro valvuena 
huertero

Capitan  
marGarito camacho

Capitan 
teofilo Galindo

Capitán 
felipe torres

Capitán 
simon Gebara

Capitan 
abelino cortes

Coronel 
pioquinto Galis

Capitan 
ambrosio lópeZ

Capitan 
Jose villanueva

Capitan 
antonio GutierreZ

Capitan 
arturo pereZ

Coronel 
manuel verGara

Capitan 
catarino verGara

Capitan 2o 
serafin rivera

Coronel 
santiaGo aGuilar

Secretario 
f. franco

Capitán 
José ma carrillo





39PLAN XI AYALA

Capitan 
Jesus escamilla

El coronel 
Julio tapia

El coronel clotilde sosa

El capitan florentino osorio

El Capitan camerino menchaca

El capitan 1o Juan esteves

El Capitan francisco mercado

El Capitan sotero GuZman

El Capitan melesio rodríGueZ

Capitan 1o GreGorio García

Ni kindía ki ona Enero 1912 noo zapatista dandaku “Tuerto Mora-
les”, Próculo Capristan te Francisco Mendoza, Ñoo Tejalpa-Tsisa’a, 
Tencio’o. 

 Na’i zapatista ni sandu ta 600 tia te na’i chindee noo gobierno, 
dandakui, ni sanduna 120 tia 16o Cuerpo Rural. 

 Uxi komi zapatista ni kaxi’i ña ni kanaana te komina ni ku fu-
silar, noo oko uina ña ni tin. Ni dandakui na ka’nina komi tia yuka, 
sa’a ña ni sa’mina vivi’i ve’e diko, ñoo Tehuitzingo, tata ve’e xi Tata 
Margarito García ña ko ni kandisana kua’ana o’on diko pesu ña xi-
kana. 

 Naí ni kaston’o noo Secretaría xi Guerra ni sandu General Rafael 
Eguia Liz, na’i ni nakua’i vivi’ika in ña ni sa inkomi noo tondo’o ni 
kindiai noo tekuina xi Sur. 

[aGustín del poZo]

Ña Kaston’o noo ve’e dakua’a 

Rubén Amador Zamora 

Ña ki’i yo’o kaston’o noo ña dakua’a chindee ña kunda 
inindo ña kan’a tutu ni kuyukon sa na kuchonxi ve’e 

dakua’a. Koxi noo na’i dakua’a nakuachi nakusa’a ka’vi te 
noo na’i sa tua’aka, doko ña kan’antsi na kunduxi noo no-
doka na’i. 

nakuachi nakusa’a ka’vi

Nakusa’a 

Na ka’vi tutuyo noo nakuachi sa na kunda inina ña ni ya’a 
Inko’yo ta ni kuyukon Plan xi Ayala. 

f

Plan xi Ayala ndu in tutu ni kuyukon ta sa ni ki’i dandaku 
Francisco I. Madero yoo noviembre 1911. In kuia di’naka, 
Madero ni kachi xi na’i ñoo Inko’yo na ndanchitona xi tonxii 
noo Porfirio Diaz, na’i dandaku Inko’yo nde 1884. 

Kuia 1910 Madero te Díaz ni kan’a kundu na’i dandaku. 
Na’i dandaku ni kachi ña Díaz ni ke kundu nai dandaku, 
doko Madero, ni ki’ina ve’e ka mi mi campaña ña tava na’i 
dandaku, ni kan’a kuachina.

Noo elección te ni kachina dantsi’ina ña dandaku Díaz 
xi tonxii. Yo’o ni nakusa’a tondo’o Inko’yo ndu Revolución 
Mexicana.

Vivi’i mil na’i Inko’yo ni san’a ña kana Madero, tata na’i 
ñoo Morelos, ña sa kua’a kuia kidana reclamar na nataxina 
ño’oxina ni kindia hacendado. In na’i sakodonoo ndu Emi-
liano Zapata.

Madero ni kachi kida revisar sa’a ño’oyo ni kindia noo 
na’i ñoo te, sayuka, Zapata ni chindee naana xi Díaz.

Madero sakodonoo noo revolución ni kida ni ke Porfirio 
Díaz yoo mayo 1911. Na’i yo’o ni nakó Inko’yo te ni ki’i in 
na’i dandaku toto doko nde ni ia elección. Na’i ñoo Morelos 
ndanchitona nino’o kuachi ko ni damaku ña ni kachi Made-
ro ña nakua’ana ño’o noo na’i ñoo.

Na’i dandaku toto ni kachi ña ko kida va’a na’i xindu za-
patista te ni nanaxina. Madero ni ke noo elección te ni ki’ina 
dandakuna noviembre 1911.

f

¿Nantsa ni sanakni ini na’i ñoo Morelos sa’a ña ni ki’i Fran-
cisco I. Madero dandakuna? Plan xi Ayala kaston’o in. 

dua’a kida na’i dakua’a

1. Ta ni saka’vi Plan xi Ayala. 
 Kuia 1910 sakuni na’i Inko’yo tua’a ka’vi te tia da. Te, 

¿Nantsa ni kunda ini na’i ñoo ña kan’a Plan xi Ayala?
2. Na ka’vi in tsamina Plan xi Ayala te na kunini davakana.
3. Nakani inintsa ta ka’vi inna a vivi’ina tutu yo’o noo  da-

vakana.
 ¿A kidana interrumpir na’i ka’vixi sa na nakusa’ana 

tukunitu?

 ¿A ka’vi ntsi’i tutu yo’o te na’i ñoo ni sandaton’ona ña 
kan’axi?. Kuna’antsa ña na’i inini ma tua’ana tiana.

4. Na kunde’endo vichi ña ni tia Plan xi Ayala. Ña kan’a 
di’na ño’o ka’vi ña Plan nduxi “de’e ñoo xi Morelos ni 
kaki’i noo ejército insurgente”

5. Nakuakatan’ando te ka’vindo tukunitu ña kan’a ku in 
te kui te kidando subrayar ña ku te ndakuni’ni na’i dan-
daku ndu Madero. ¿Nantsa ni sanakani ini zapatista noo 
Madero tatiana Plan xi Ayala? ¿Nantsa kan’ana sa’ate? ¿A 
ni sakan’a zapatista tata ña ni sakan’a Madero, a ni nada-
ma ña kan’ana? Te tatu ni dama ña ndaton’ona, ¿Nachon 
ni’no inintsa doka? Kui kadava’antsa in cuadro tata ña 
vaxi:

Ña... Ña... Nachón

Ña nakani inina sa’a 
Madero ta tiana Plan xi 

Ayala

Ña nakani inina ta ni 
nakusa’a tondo’o

Nachon ni dama 
ña kan’ana

6. Kidando comparar ña ño’o cuadro ni ya’a te kadava’ando 
in kuitsi cuadro noo pizarrón. 

7. In in equipo na naka’vina ña kan’a ña ku iño. Te tata 
ña xindundo na’i kidachon yuku ñoo Morelos: ¿Nachon 
kunduxi ña xiño’o noondo ña kan’a ña ku iño Plan xi 
Ayala? 43 

 Na kan’a in in equipo sa’a ña ndakaton’o te na ke inna 
noo equipo ña na kan’ana noo grupo sa’a ña kan’a va’a 
ña ku iño. Kui nakusa’ana dua’a: “Xinindisantsi ña kan’a 
ña ku iño plan yo’o kuachi….”. 

8. Plan xi Ayala kan’a tuku tuku nantsa kua’a ño’o noo na’i 
kidachon yuku ñoo Morelos. Ña kan’a di’na noo yo’o 

ndu ña na’i inkomi tutuxixi. Tatu dokan, na’i kidachon 
yuku “Naki’ina ño’oxina yachi on”. ¿Nandu ndu inga ui 
ña kui kida na’i zapatista ña kua’ana ño’o a ña kukomina”. 

Xi tutu  
kan’a sa’xi

Nantsa 
ni’indo ño’o

9. Noo nodoka grupo tiando oni ña xika Plan xi Ayala. 

ña dakua’a noo na’i tua’aka 

Nakusa’a 

Kutuni ña na’i ma tua’a ka’vi te matua’a tia decila Inko’yo ni 
sandu oni diko uxi komi por ciento. Yo’o ndu kutu in cuarta 
parte tua’a ka’vi te tia. Sayuka, ¿nantsa ni’no ino ni ki’i Plan 
xi Ayala noo na’i kidachón yuku?

1. Tia in indo sakuni ña ni sakuu ta ni kuyukon Plan xi 
Ayala. Kuchondo ña kachi vaxi: 

Porfirio – Plan xi San Luis – Kindia Ño’o – Revolución 
Inko’yo – Francisco I. Madero – Na’i kidachon yuku – 
Na’i dandaku toto – Morelos – Elección – Kindia tonxii 
noo zapatista – Emiliano Zapata – Nakin’i ño’o. 

2. Ka’vi ña kaston’o. 

ña ku noo na’i kidachon yuku te hacienda

Ta ni ntsi’i siglo XVII te ni nakusa’a XVIII, ña ndaño’o 
ño’o xi ñoo te ku inoo ña ndukua’a na’i, yo’o ni kida ni 
dadava chon noo hacienda. Doko, dokonde 1870, ño’o 
xi ñoo yo’o sa’a ña kutiakuna, te ña ni’ina noo hacienda 
nduxi sakuni, adon xiño’oxi. Ta ni sa ña dandaku kini 
Porfirio Díaz ña ni kindiaxi vivi’ika ño’o inkomi ñoo 
ni kida ni dama ña ia yo’o. Kuia 1910, sa yachi sa’on 
oni a sa’on komi por ciento xi na’i kidachon yuku ko 
inkomina ño’o. Ña ni’ina ña kidachonna noo hacienda 
ni sanduxi sa’a ña xiño’oka nona, te ña ni’ina ña 
kidachonna ño’o tatu inkominaxi 

nduxi ña chindee sakuni. 

Friedrich Katz, “Na’i xikidachon yuku ta ni ia revolución 
Inko’yo 1910”, Oni yoo político, vol. 1, núm. 4, abril 1976, p. 119. 

3. ¿Nachon nduxi ña xiño’o ña kaston’o ni ya’a ña kunda 
gua’a inindo sa’a ña ni ndanchito na’i zapatista Morelos? 

4. Noo tutu ndakuni’ni Plan xi San Luis, ni ndani’i Francis-
co I, Madero. ¿Nantsa ni sandu plan xi Madero noo na’i 
kidachon yuku Morelos? Te ¿Nandu inkomi ino Plan xi 
San Luis te Ayala? 

5. Kui naka’ndedo komi Plan xi Ayala. Ña ku in inkomi 
artículo 1º.; ña ku ui, ño’o artículo 2º. te nde 5º.; ku oni, 
artículo 6º, te nde 11, te ña kukomi kudu 12 te nde 15. 

6. Sakuni kan’o ¿nantsa kachon noo in in ña ni tande? Tata, 
ña tande in, artículo1o. Kui kachindo tata “ña ni kida ni 
kuyukon Plan xi Ayala”.



7. Artículo 5º. te 15 ndakuni’ni ña xikuu te kida rechaszar 
zapatistaxi te, doka, kui kunde’endo ña va’aka ni ku va-
lorar noo movimiento campesino. ¿Nandu xindu ña kida 
ni ku rechazar te nandu ni ku valorar? 

8. Kidando subrayar noo tutu ni kuyukon ña ndakuni’ni ña 
ni ku a na’i niya’a. Kude’e tan’ándo ña ni kidando subra-
yar. Ndaton’óndo sa’a ña inkomi kuna’ando ña ni ku ni 
ya’a ta kan’ando kida vivindo noo kuia vaxika.

